Месяца июлия в 4-й день.

Служба святых Царственных страстотерпец.

На Господи, воззвах Слава, глас 6-й:
Сою=зом любве= Христо=вы связу=еми,/ седмо​чи=с​лен​нии ца=рственнии страстоте=рпцы,/ поноше=ния и убие=ния не убоя=вшеся,/ пе=рвии, я=ко ново​му=​че​ни​цы,/ за Русь святу=ю от безбо=жных постра=дас​те/ и образ испове=дничества и ре=вности по Бо=зе/ ве=рным лю=дем показа=сте./ Те=мже, земли= ру=сския/ покрови=телие неусыпа=емии я=влышеся,/ три​еди=​на​го Бо=га непреста=нно моли=те/ о спасе=нии Оте=чества на=шего\ и всех с лю=бовию вас почита=ющих.

На стиховне Слава, глас 8-й:
Му=чениче царю= Нико=лае,/ от ю=ности Царя= сла=вы возлюби=л еси=,/ да Ему до сме=рти после=дуеши,/ я=коже Це=рковь пропове=дует:/ сла=ва Христа= Бо=га Крест и Воскресе=ние./ Ны=не же сла=ву Небе=сную от Христа= прие=мый,/ приими= и земно=е прославле=ние\ и моли= спасти=ся душа=м на=шым.

И ныне, глас и подобен тойже:
О, преславнаго чудесе!/ Небесе и земли Царица,/ от святых сродников наших умоляемая,/ до ныне землю русскую покрывает/ и Лика Своего изображении милостивно обогащает./ О Владычице Державная!/ Не престани и на будущее время/ во утверждение на Руси православия\ милости и чудеса изливати до века. Аминь.

Царственных страстотерпец 

Тропарь, глас 4-й:
Днесь, благове=рнии лю=дие, све=тло почти=м/ сед​ме​ри=цу честну=ю ца=рственных страстоте=рпец,/ Христо=ву еди=ну дома=шнюю це=рковь:/ Никола=я и Алекса=ндру,/ Алекси=я, О=льгу, Татиа=ну, Ма=рию и Анастаси=ю,/ Ти=и бо, уз и страда=ний много​разли=ч​ных не убоя=вшеся,/ от богобо=рных смерть и по​руга=​ние теле=с прия=ша/ и дерзнове=ние ко Го=споду в моли=тве улучи=ша,/ Сего= ра=ди к ним с любо=вию возопии=м:/ О святи=и страстоте=рпцы,/ гласу покая=​ния и стена=нию наро=да на=шего вонми=те,/ зе=млю росси=йскую в любви к правосла=вию утверди=те,/ от междоусо=бныя бра=ни сохрани=те,/ мир ми=рови у Бога испроси=те\ и душа=м на=шим ве=лию ми=лость.

Богородичен, глас 4
Е=же от ве=ка утае=нное/ и Ангелом несве=домое та=инство,/ Тобо=ю, Богоро=дице, су=щим на земли= яви=ся Бог,/ в несли=тном соедине=нии воплоща=ем/ и, Крест во=лею нас ра=ди восприи=м,/ и=мже воскре​си=в первозда=нного,\ спасе= от сме=рти ду=ши на=ша.

Кондак, глас 8:
Избра=ннии Царе=м ца=рствующих и Го=сподем госпо=д​ствую​щих/ от ро=да царе=й росси=йских, благове=рнии му=​че​ницы,/ му=ки душе=вныя и сме=рть теле=сную за Христа= прии=мшии/ и венцы= небе=сными увенча=вшиися,/ к вам, я=ко покрови=телем на=шим ми=лостивым,/ с любо=вию бла​года=рне вопие=м:\ ра=дуйтеся, ца=рственнии страсто​те=рп​цы, за Русь святу=ю пред Бо=гом усе=рднии моли=твенницы.

НА ЛИТУРГИИ. Прокимен: глас 7: Господи, силою Твоею возвеселится царь / и о спасении Твоем возрадуется зело.

